
sþ. 130. Fyrirspurnir. [l08. mál]

I. Til fjármálaráðherra um fjármál hafnarsjóða.

Frá Lárusi Jónssyni.

1. Hvernig skiptast milli einstakra hafnarsjóða og kjördæma endurlán þess
fjármagns, sem ríkisstjórnin tók að láni skv. 6. gr. fjárlaga 1973, að upp-
hæð 40 millj. kr., til þess að létta greiðslubyrði þeirra hafnarsjóða, sem
verst eru settir vegna langra lána?

2. Með hvaða kjörum og til hve langs tíma tók ríkissjóður umrætt lán, og
hver voru kjör endurlánanna til hafnarsjóðanna ?

3. Telur ráðherra fullnægjandi að létta greiðsluskilyrði umræddra hafnar-
sjóða með slíkum lánum í stað óafturkræfra framlaga?

4. Er það rétt, að sumir hafnarsjóðirnir geti ekki tekið þessi lán vegna synj-
unar um ríkisábyrgð í því skyni?

5. Var ekkert tekið tillit til lausaskulda hafnarsjóðanna, þegar ákvarðanir
voru teknar um úthlutun endurlána til þeirra?

II. Til fjármálaráðherra um nýbyggingu Fjórðungssjúkrahússins á Akureyri.

Frá Lárusi Jónssyni.

1. Hvers vegna hefur fjármálaráðuneytið ekki veitt endanlegt framkvæmda-
leyfi til nýbyggingar Fjórðungssjúkrahússins á Akureyri fyrr í haust, svo
sem heimaaðilar hafa óskað eftir og heilbrigðisráðuneytið hefur lagt til?

2. Verður veitt nægilegt fjármagn á fjárlögum næsta árs til þess að standa
við framkvæmdaáætlun heilbrigðisráðuneytisins á því ári?

III. Til iðnaðarráðherra um olíuleit í hafsbotni umhverfis ísland.

Frá Stefáni Gunnlaugssyni.

1. Hvers konar rannsóknir og leit eftir olíu í jarðlögum í hafsbotni úti fyrir
ströndum íslands hafa farið fram it undanförnum árum, og hvaða aðilar
hafa að því staðið?

2. Eru nú fyrirliggjandi umsóknir eða fyrirspurnir frú erlendum aðilum um
leyfi til olíuleit ar i hafsbotni umhverfis Island, og ef svo er, þá frú
hverjum?



3. Hafa vl.rið teknar ákvarðanir um frekari olíuleit eða veitingu leyfa til
slíkrar leitar eða rannsókna við Ísland, og ef svo er. hvers eðlis eru þær
ákvarðanir?

IV. Til samgönguráðherra um ferðamál.

Frá Heimi Hannessyni.

1. Hvað líður framhaldsathugunum ii vegum Sameinuðu þjóðanna um þróun
íslenskra ferðamála?

2. Hafa ráðstafanir verið gerðar til að tryggja fé til þeirra, og hver yrði hlutur
íslands í því sambandi?

3. Hafa verið gerðar ráðstafanir af opinberri hálfu til að leysa hreinlætis-
vandamál á fjö!förnum ferðamannastöðum? \

4. Hafa ráðstafanir verið gerðar til að kynna alþjóðlegum fjármálastofnun-
um umræddar áætlanir og hugsanlega þörf á lánveitingum vegna fram-
kvæmda á ferðamálum?

V. Til samgönguráðherra um landkynningarstarfsemi.

Frá Heimi Hannessyni.

1. Hversu miklu opinberu fé er áætlað að ráðstafa til landkynningarstarf-
semi Ferðaskrifstofu ríkisins á næsta ári?

2. Hversu há er sú upphæð, er lögð hefur verið fram af íslenskri hálfu til
að standa straum af kostnaði við norrænar kynningar skrifstofur í Banda-
ríkjunum og Þýskalandi á undanförnum þremur árum, og hversu miklu
fé er áætlað að ráðstafa í því sambandi á næsta ári?

VI. Til utanríkisráðherra um endurskipulagningu utanríkisþjónustunnar.

Frá Heimi Hannessyni.

1. Hvað líður þeirri endurskoðun á starfsemi utanríkisþjónustunnar, er mál-
efnasamningur ríkisstjórnarinnar kveður á um?

2. Hefur verið leitað álits forsvarsmanna útflutningsaðila i sambandi við þá
endurskoðun?

VIT. Til utanríkisráðherra um viðurkenningu á herforingjastjórninni Chile.

Frá Svövu Jakobsdóttur.

Hefur íslenska ríkisstjórnin viðurkennt herforingjastjórnina í Chile?


